‘Mate kainga tahi, ora kdinga rua’

Ko te ra whakamutunga ténei ki a Te Whainga i te Kura Kaupapa Maori o Mana Tamariki.

‘Kia-ora, e moko, he aha nga hua i puta ki a koe i te kura i to rangi whakamutunga?’ te patai
he rite nei te pataitia e te kuia ki tana mokopuna i tana taunga iho ki te kainga i te kura, ki a
Te Whainga. ‘ ‘E kui, kua kite nei au inaianei i taku umanga o te anamata.’ Ta Te Whainga.
‘Kua panoni ranei o whakaaro mo te takaro riki hei umanga mau, he aha ranei? ténj,

whakamaramahia mai.’ Te whakahoki a te kuia.

‘Tena, homai 0 taringa kia ngaua e au...

téra tétahi rangatira, ko Te Aruaru tona ingoa, noho ai ia ki tona pa ki Te Tiohungarua ki te
maunga o Manurau heoi ano, he nanakia te mahi a Te Aruaru ki 6na iwi patata ka hiahia
patua ai ia e te iwi o te ripa taudrai whakaterawhiti. No te néhanga iho o tona whare ki te
kotihitanga o Manurau ka kitea whanuitia atu ai e Te Aruaru i nga whakaariki te hou mai i

matara.

‘Ko te whakaariki, ko te whakaariki e, maranga mai e te pa,” te tangi atu a te matira ki tona
iwi. I konei méhio ana a Te Aruaru kua haere mai te iwi o Te Rawhiti ki te patu i a ia.
Whakatatare iho atu a Te Aruaru i tona wharepuni kia tata ranétia ki a ia e te whakaariki
katahi ra ka rere whakararo ki wharepuni ké kei taumata iho o téra atu wharepuni nona. Te
taetanga ake o te iwi ra ki tona wharepuni auare ake, ko te haunga kau iho o Te Aruaru e
rewa toit ana i te takiwa. Ka haere ané te whakaariki ki te whakatutuki i ta ratou whai, me

te aha, ka tata and ra ki te wharepuni o raro iho, a, kua hoki konihi noa atu a Whai ki té



runga wharepuni. | knoei, wehi mai ana te noho o te iwi nei i te korenga o Whai, G, pénei
ratou he mahi na te tohunga ka kotahi atu i te pa i te wehi taioreore mo te kore hoki mai

7’

ano.

‘E moko, té aro i a au te tahl o to korero.’ Ta te kuia ki tana mokopuna. ‘Teéna, kua whakatau
nei ahau kia haere au ki te kura roia i Poihakena noku e takaro riki ana, marama ana, e kui...
ko te tikanga me roa ake to noho atu ki te kura e kite ai koe i te kura huna i te korero nei!’ Ka
pukukata te tokorua nei ki a raua and me te korero a te kuia, ‘Aaah Rakaunui ana* au, ka

mutu, i wehe moata au i te kura kia whai oranga ki to papa otiia, heke iho ki a koe tonu!’

Tau iho te manu rererangi Quantus ki Poihakena, a, i te tautanga tonu iho o te manu kawe
kaikimi oranga ki te whenua Moemoea ka tau tonu atu ano te wairua mokemoke ki a Te
Whai. He rakau, he manu, he tangata otiia, he mita kawa ké ki te taringa, 3, hui katoa €nei
mea he tauhou rawa ki a ia e whakararu nei i tona ngakau Maori.

Ka hoki ona whakaaro ki te reo aki o tona koroua kua mate nei me tana i mea ai—

‘Tuwhitia te hopo, mairangitia te angitu.” Ka tau iho ai tona wairua...

Ka tae ake ki tona whanau hou, me te aha, he whanau Maori tonu, a, whakata ano ai tona

ngakau! Ka mihimihi, ka kai, ka whakatau iho te noho.

Ao ake te ra ka haere ai a Te Whai ki te Whare Wananga o Poihakena ki tana akoranga roia

tuatahi. Pakiki pai ana a Te Whai, me te aha, noho haneanea iho nei ki ténei horopaki o te

1 He kiwaha naku an6 e mea ana kua tau te maramatanga ki runga i te tangata, kua taka ranei te kapa.



whai i te matauranga. Mutu mai ana te ra whare wananga, he pukapuka hia nei hei kai ma
ona karu hei te po otiia, ko te whakawaiwai tuatahi ake nei ma te kapa Taika heite 4 o

nga haora.

Tae atu ana a Te Whai ki te paka whakawaiwai riki mo nga Taika ka tGtakitaki atu ki nga

wheti o te ao NRL kei tona kapa, ka mihimihi ka whakahoahoatia ai, 3, ki te hoe!

Ka karangahia e te kaiako kia whakahuihuitia te kapa nei e tuku ai nga tohutohu mo te
whakamahanahana, a, mutu ana nga tinana te whakamahana ka tohutohu atu ano te kaiako
kia whakawaiwaihia nga rutu, 3, ka riro ma Te Whai hei rutu whakatauira ki te kapa.

E pupuri mai ana tona hoa hou i te whakapuru rutu ina oma atu ana a Te Whai kite rutuia
ia. Ka oma atu, a, ka whakatata atu a Te Whai ki tona hoa ka taka kau iho ki te papa me te
tiraha iho nei, 3, hikeke pai ana ia ki te papa. And nei he hikeke mutunga kore, 3, ka pau
tona rua miniti katahi ka tau tona wairua ka tiraha ha iho.

Ka haria ia ki te hohipera e kite ai e aha ana te aha, 3, he rongo kikino nga whakatau a

nga takuta.

Ka waea atu a Te Whai ki tona kuia i taua po tonu nona e tiraha tonu ana ki te moemanga i te
hohipera ka whakautua ai te waea e te kuia. ‘Téna koe, e moko, kei te pehea nga piropiro?’ ‘E
kui, he rongo pouri taku, i whara ahau i te whakawaiwai riki, 3, mea mai ana nga takuta ki a
au he mate kikino toku e kore e taea te pehea, me ki kia moea oku ra takaro riki’ ta Te Whai

me tangi aué o te reo.



‘E moko, i hiahia korero atu au ki a koe mo taua mate ra otiia, kaore au i hiahia
whakararuraru i to pitomata... he mate heke iho téra na to kouroua heke iho ki to papa, 3,
tau iho ano ki a koe, me peéhea ra he kupu korero maku..., kia kaha ra heoi ang, kia tikina noa

taua korero ra nau i ki mai nei ki a au i to ra whakamutunga ki Mana Tamariki —

‘Mate tiiohunga tahi, ora tiiohunga rua!’

